
	[bookmark: _Hlk169885788]1. Ֆինանսների նախարարություն
	08.07.2024թ․

	
	N 01/2-3/14080-2024

	1.	Առաջարկում ենք նախագծի 1-ին կետով հաստատվող հավելվածի 3-րդ կետում «իրականացված» բառը փոխարինել «հաշվետու ժամանակաշրջանում սպանդանոցային գործունեության արդյունքում գյուղատնտեսական կենդանիների սպանդից ստացված մսեղիքի իրացման՝» բառերով։
2.	Առաջարկում ենք նախագծի 1-ին կետով հաստատվող հավելվածի Ձև N 5-ում «իրացված մսեղիքի արժեքում հաշվարկված և Ծրագրի 3-րդ կետի հիման վրա հաշվանցման ենթակա գումարի չափով նվազեցումից ստացված» բառերը փոխարինել «Ծրագրի 3-րդ կետի հիման վրա հաշվարկված» բառերով, իսկ «ավելացված արժեքի հարկի (ԱԱՀ) 75 տոկոսը կազմող դրամ աջակցության» բառերը հանել։
3.	Բացի այդ, նախագծի լրամշակված տարբերակով առաջարկվում է աջակցությունը մինչև 2024 թվականի դեկտեմբերի 30-ը ընկած ժամանակահատվածի փոխարեն տրամադրել մինչև 2025 թվականի դեկտեմբերի 30-ը ընկած ժամանակահատվածի համար։
Ընդ որում, նախագծի հիմնավորման համաձայն, ծրագրի ընդունման դեպքում նախատեսված աջակցությունը տրամադրելու համար պահանջվող ֆինանսական միջոցները 2024 թվականի համար գնահատվել են շուրջ 200.0 մլն դրամ, որի ֆինանսավորման համար Էկոնոմիկայի նախարարությանը լրացուցիչ ֆինանսական միջոցներ հատկացնելու անհրա-ժեշտություն չի առաջանում, քանի որ նախատեսվում է դրանք տրամադրել Էկոնոմիկայի նախարարությանը պետական աջակցության ծրագրերի շրջանակներում հատկացված ֆինանսական միջոցներից վերաբաշխումներ կատարելու տարբերակով։
Այս առումով, հարկ է նկատել, որ 2025 թվականի համար ֆինանսական գնահատականը և ֆինանսավորման աղբյուրները բացակայում են։
	1. Ընդունվել է։




2. Ընդունվել է։






3. Ընդունվել է։



	[bookmark: _Hlk172042932]2. Տարածքային կառավարման եվ ենթակառուցվածքների նախարարություն
	03.07.2024թ․

	
	N ԳՍ/15.3/21262-2024

	Նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքներով նախագծի վերաբերյալ առաջարկություններ չկան։
	

	3. Պետական եկամուտների կոմիտե
	08.07.2024թ․

	
	N 01/3-1/41962-2024

	1․ Նախագծի հավելվածի 3-րդ կետով նախատեսվում է, որ տնտեսավարողին տրամադրվում է իրականացված ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և ԱԱՀ-ի հաշվանցվող (պակասեցվող) գումարների դրական տարբերության 75%-ի չափով աջակցություն։ Առաջարկում ենք հստակեցնել, որ 75%-ի չափով աջակցությունը վերաբերում է հաշվետու ժամանակաշրջանի (ամսվա) արդյունքներով իրականացված ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և հաշվանցվող (պակասեցվող) ԱԱՀ-ի գումարների դրական տարբերությանը։ 
Նախագծի հավելվածի 3-րդ կետի առաջարկվող խմբագրության հետ կապված հարկ է նկատի ունենալ, որ, քանի որ աջակցության գումարը որոշվելու է հաշվարկված ԱԱՀ-ի և հաշվանցվող (պակասեցվող) ԱԱՀ-ի գումարների դրական տարբերության (բյուջե վճարման ենթակա ԱԱՀ-ի գումարի) 75%-ի չափով, և սպանդանոցային գործունեությունից բացի այլ գործունեության իրականացման դեպքում աջակցության գումար տրամադրվելու է ոչ միայն սպանդանոցային գործունեության արդյունքում պետական բյուջե վճարման ենթակա ԱԱՀ-ի գումարի 75%-ի չափով, այլ նաև այլ գործունեության արդյունքներով պետական բյուջե վճարման ենթակա ԱԱՀ-ի գումարի 75%-ի չափով:
Միաժամանակ, առաջարկում ենք հավելվածի N5 ձևով սահմանվող եզրակացության ձևում աջակցության չափի մասով նշումը համապատասխանեցնել նախագծի հավելվածի 3-րդ կետով սահմանվող աջակցության գումարի չափին։
2. Նախագծի հավելվածի 5-րդ կետով սահմանվում է, որ աջակցության տրամադրման գործընթացը նախաձեռնելու նպատակով տնտեսավարողը համապատասխան փաստաթղթեր (դիմում, տեղեկանքներ և այլն) է ներկայացնում ՀՀ պետական եկամուտների կոմիտե՝ հարկային մարմնի կողմից վերահսկվող եկամուտների մասով չկատարված պարտավորությունների, ԱԱՀ վճարող համարվելու համապատասխան ժամանակահատվածի համար ԱԱՀ-ի և ակցիզային հարկի միասնական հաշվարկներ ներկայացված լինելու և ներկայացված հարկային հաշիվների և կոմիտեում առկա համապատասխան տեղեկատվության ճշտության մասով տեղեկանք ստանալու համար: Այնուհետև տնտեսավարողը դիմում է ներկայացնում ՀՀ էկոնոմիկայի նախարարություն՝ կցելով նաև այն նույն փաստաթղթերը, որոնք ներկայացվել էր ՀՀ պետական եկամուտների կոմիտե: Տնտեսավարողը դիմումների ներկայացման երկու դեպքում էլ կցում է N3 և N4 ձևերին համապատասխան տեղեկանքները: 
Միաժամանակ, հարկ է նկատի ունենալ, որ հարկային մարմնի տեղեկատվական բազայում N3 և N4 ձևերում պարտադիր լրացման ենթակա տեղեկություններից առանձին տվյալներ առկա չեն, օրինակ, «գյուղատնտեսական կենդանու տեսակը», «գլխաքանակը», «գյուղատնտեսական կենդանու նույնականացման անհատական համարը» և այլն, այդ տվյալների` հարկային մարմնի տեղեկատվական բազայում առկա տվյալների համապատասխանության մասով տեղեկատվություն չի կարող տրամադրվել:
Հետևաբար, աջակցության տրամադրման գործընթացն առավել արդյունավետ կազմակերպելու (այդ թվում՝ տնտեսավարողի կողմից նույն փաստաթղթերը կրկնակի չներկայացնելու) և հնարավոր ռիսկերից խուսափելու համար առաջարկում ենք սահմանել, որ տնտեսավարողի կողմից աջակցություն ստանալու նպատակով Ծրագրի N1 ձևին համապատասխան դիմումը և դիմումին կից տեղեկանքները ներկայացվում են ՀՀ էկոնոմիկայի նախարարություն: Այնուհետև, տնտեսավարողի կողմից ներկայացված դիմումի և դրան կցված տեղեկանքներում առկա տվյալների համապատասխանությունը հարկային մարմնում առկա տվյալներին պարզելու, ինչպես նաև հարկային մարմնի կողմից վերահսկվող եկամուտների մասով չկատարված պարտավորությունների, ԱԱՀ վճարող համարվելու համապատասխան ժամանակահատվածի համար ԱԱՀ-ի և ակցիզային հարկի միասնական հաշվարկներ ներկայացված լինելու վերաբերյալ տեղեկատվություն ստանալու համար ՀՀ էկոնոմիկայի նախարարությունը դիմում է ՀՀ պետական եկամուտների կոմիտե։ ՀՀ պետական եկամուտների կոմիտեն 7 աշխատանքային օրվա ընթացքում տրամադրում է Նախարարությանը տեղեկատվություն` տնտեսավարողի հարկային մարմնի կողմից վերահսկվող եկամուտների մասով չկատարված պարտավորությունների, ԱԱՀ-ի և ակցիզային հարկի միասնական հաշվարկներ ներկայացրած լինելու վերաբերյալ, ինչպես նաև ներկայացված հարկային հաշիվների և հաշիվ վավերագրերում լրացված տեղեկատվությունը, մասնավորապես, հաշվարկային փաստաթղթի սերիա համար, գնորդ կամ վաճառող կազմակերպության անվանում, ՀՎՀՀ, ապրանքի անվանում, միավորի գին, ընդհանուր արժեք, ԱԱՀ-ի գումար։ Ընդ որում, հաշվի առնելով, որ հարկային հաշիվները և հաշիվ վավերագրերը դուրս են գրվում էլեկտրոնային եղանակով, այդ փաստաթղթերի պատճենները ՀՀ պետական եկամուտների կոմիտե ներկայացնելու անհրաժեշտությունը բացակայում է:
Միաժամանակ, հայտնում ենք, որ ՀՀ հարկային օրենսգրքով սահմանված կարգավորումների շրջանակներում ֆիզիկական անձից ձեռք բերվող ապրանքների մասով օրենսդրությամբ սահմանված կարգով կազմվող հաշվարկային փաստաթուղթ չհամարվող այլ փաստաթղթերը ներկայումս կազմվում են թղթային տարբերակով (այդ փաստաթղթերի էլեկտրոնային եղանակով կազմման կարգավորումները կիրառվելու են 2025թ. հունվարի 1-ից) և այդ փաստաթղթերի մասով տեղեկատվություն չի կարող տրամադրվել։
	1. Ընդունվել է։



























2. Ընդունվել է։


	[bookmark: _Hlk171521394]4 . Վարչապետի աշխատակազմի տեսչական մարմինների աշխատանքների համակարգման գրասենյակ
	

	
	N 

	1.	Նախագծի հավելվածի 2-րդ և 5-րդ կետերի համադրության արդյունքում պարզ է դառնում, որ աջակցության ծրագրից դուրս են մնում այն տնտեսավարողները, որոնք չեն իրականացնում գյուղատնտեսական կենդանիների գնում, այլ սպանդի են ենթարկում իրենց կողմից բուծվող գյուղատնտեսական կենդանիներին: Հետևաբար՝ լրացուցիչ պարզաբանման կարիք ունի այն հանգամանքը, թե ինչո՞ւ և ի՞նչ հիմնավորմամբ վերոգրյալ տնտեսավարողներին աջակցություն չի տրամադրվելու, հատկապես, երբ աջակցության ծրագրի նպատակը մսեղիքի սպանդանոցային ծագումն ապահովելու նպատակով սպանդանոցների թվի ավելացումն է։ Մոտեցումը խնդրահարույց է նաև հավասար մրցակցության սկզբունքի համատեքստում:
2.	Նախագծի հավելվածի 3-րդ կետում նշվում է, որ աջակցությունը տրամադրվելու է ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով: Վերոգրյալի համատեքստում հարկ եմ համարում նշել, որ հաշվի առնելով այն հանգամանքը, որ գործնականում ակնհայտ են սահմանված հարկերից խուսափելու միտումով հարկային մարմիններին տնտեսավարողների կողմից իրականացվող գործունեության ծավալների ոչ ճշգրիտ ներկայացման փաստերը, հետևաբար՝ Նախագծով սահմանված ԱԱՀ-ի 75%-ը իրատեսական և արդյունավետ գործոն լինել չի կարող, քանի որ աջակցությունը վերոգրյալի շրջանակներում շատ չնչին է լինելու: Այս կապակցությամբ կարևորում եմ նաև այն, որ ՀՀ վարչապետը տեսչական մարմինների գործունեության հաշվետվության ներկայացման ընթացքում կարևորեց սպանդանոցներին որոշակի գումարի չափով ֆինանսական աջակցության տրամադրումը։
3.	Նախագծի իրավակարգավումներից բխում է, որ աջակցության տրամադրման համար տնտեսավարողը անձամբ է Պետական եկամուտների կոմիտե դիմում և ստանում իր եկամուտների մասով չկատարված պարտավորությունների վերաբերյալ տեղեկատվությունը: Վերոգրյալի պարագայում ավելի նպատակահարմար եմ համարում նշված տեղեկատվության ստացումն ու հավաքագրումը ոչ թե աջակցություն ակնկալվող տնտեսավարողի, այլ Էկոնոմիկայի նախարարության կողմից՝ ելնելով վարչարարության տնտեսավարության սկզբունքից և ավելորդ վարչարարությունից և քաշքշուկներից խուսափելու անհրաժեշտությունից:
4.	Միաժամանակ, Նախագծի հավելվածի 9-րդ և 10-րդ կետերով սահմանվում եմ դիմումի ներկայացման և դրանից հետո պայմանագրի կնքման ժամկետներ (10 օր, 7 օր), որոնք առաջարկում եմ վերանայել, քանի որ դրանցով սահմանված ժամկետներն անհիմն երկարաձգված են:


5.	Հաջորդիվ, Նախագծի հավելվածի 13-րդ կետով կարգավորվում են միայն ներկայացված դիմումի մերժման դեպքերը և հիմքերը, որոնցից է նաև փաստաթղթերի թերի լինելը։ Մինչդեռ ելնելով նաև «Վարչարարության հիմունքների և վարչական վարույթի մասին» օրենքով ամրագրված ձեևական պահանջները չարաշահելու արգելքից՝ թերի փաստաթղթերի ներկայացման դեպքում դիմումը ոչ թե  մերժվում է, այլ տնտեսավարողին  հնարավորություն և ժամանակ տրվում դրանք վերացնելու համար: Հետևաբար՝ առաջարկում եմ Նախագծով սահմանել ներկայացված փաստաթղթերում թերությունների հայտնաբերման դեպքում տնտեսավարողին դրանք վերացնելու հնարավորություն տվող իրավակարգավորումներ:
	1.	Չի ընդունվել։
   Առաջարկությունը լրացուցիչ քննարկման կարիք ունի, քանի որ դրա ընդունման դեպքում սպանդի ենթարկված կենդանիների նույնականացման և վերահսկողության խնդիր է առաջանալու և մտավախություն կա, որ ներտնտեսային սպանդանոցները ներմուծված մսեղիքը կարող են ձևակերպել որպես սպանդանոցային մորթի արդյունքում ստացված մսեղիք և բյուջեից ստանան աջակցություն։




2.	Չի ընդունվել։
   Էկոնոմիկայի նախարարությունը դեմ չէ ԱԱՀ-ի ամբողջական փոխհատուցմանը, սակայն աջակցության չափը որոշվել է Փոխվարչապետ Տիգրան Խաչատրյանի մոտ շահագրգիռ մարմինների, այդ թվում՝ Ֆինանսների նախարարության ներկայացուցիչների հետ կայացած քննարկման արդյունքում։









3.	Ընդունվել է։
   









4.	Չի ընդունվել։
    Նշված ժամկետները ֆիքսվել են հիմք ընդունելով Էկոնոմիկայի նախարարության կողմից նույն ընթացակարգով այլ ծրագրերի շրջանակներում տրամադրվող աջակցության դեպքում պայմանագրերի կնքման և աջակցությունների տրամադրման համար պահանջվող ժամկետները։  
5.	Չի ընդունվել։
    Նախագծի 11-րդ կետով սահմանվում են անհամապատասխանություննեը վերացնելու հնարավորություն տվող իրավակարգավորումներ:

	5. Արդարադատության նախարարություն 
	10.05.2024թ.

	
	N 01/27.1/18136-2024

	1. Նախագծի 1-ին կետով հաստատվող հավելվածի (այսուհետ՝ հավելված) 8-րդ կետում անհրաժեշտ է հստակեցնել՝ 1-ին, թե 2-րդ Ձևի դիմումի մասին է խոսքը, իսկ նույն կետի 1-ին ենթակետում՝ որ տեղեկանքի մասին է խոսքը՝ 3-րդ, թե 4-րդ Ձևի:
Այդ առումով կարծում ենք, որ ամբողջ տեքստում յուրաքանչյուր «դիմում» և «տեղեկանք» բառերի հետ անհրաժեշտ է հստակ նշել համապատասխան «դիմում»-ի և «տեղեկանք»-ի Ձևի համարը:
2. Հավելվածի 11-րդ կետի համաձայն. «Տնտեսավարողի և Նախարարության միջև կնքվում է աջակցություն տրամադրելու վերաբերյալ պայմանագիր, որի օրինակելի ձևը սահմանվում է Էկոնոմիկայի նախարարի հրամանով։»:
Այդ առումով հայտնում ենք, որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալի համատեքստում հիշյալ կետն անհրաժեշտ է վերանայել, քանի որ սույն ներքին իրավական ակտը հիշյալ հրամանի ընդունման համար լիազորող նորմ չի կարող հանդիսանալ:
3. Հավելվածի 13-րդ կետի 2-րդ ենթակետում «առկա են» բառերն անհրաժեշտ է փոխարինել «առկա» բառով:		
	1. Ընդունվել է։






2. Ընդունվել է։













3. Ընդունվել է։

	[bookmark: _Hlk166831860]6. Ֆինանսների նախարարություն
	22.05.2024թ․

	
	N  01/2-3/9521-2024

	    1.	Հնարավոր ռիսկերից խուսափելու նպատակով առաջարկում ենք նախագծով սահմանել, որ աջակցությունը տրամադրվում է բացառապես սպանդանոցային գործունեություն իրականացնող տնտեսավարող սուբյեկտներին, քանի որ սպանդանոցային գործունեությանը զուգահեռ տնտեսավարող սուբյեկտները կարող են իրականացնել նաև այլ գործունեություն, օրինակ՝ մսեղիքի առք ու վաճառք, դրա մի մասը ներկայացնել որպես գյուղատնտեսական կենդանիների սպանդանոցային սպանդից ստացված մսեղիքի օտարում և այդ մասով նույնպես հետ ստանալ ԱԱՀ-ի գումարները։
    












     2.	Նախագծի 1-ին կետով հաստատվող հավելվածի (այսուհետ՝ Հավելված) 3-րդ կետի համաձայն՝ նույն որոշումն ուժի մեջ մտնելու օրվանից մինչև 2024 թվականի դեկտեմբերի 30-ը Ծրագրի շահառու համարվող տնտեսավարող սուբյեկտին տրամադրվում է ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով աջակցություն։
    Այս առումով, հայտնում ենք, որ խնդրի քննարկման ընթացքում պայմանավորվածություն էր ձեռք բերվել, որ նախատեսվող աջակցությունը պետք է տրամադրվի բացառապես սպանդանոցային գործունեության համար ԱԱՀ-ի գծով հաշվարկվող հարկային պարտավորության (որը հաշվարկվում է որպես հաշվետու ժամանակաշրջանում իրականացված ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և ԱԱՀ-ի հաշվանցվող (պակասեցվող) գումարների դրական տարբերություն) որոշակի մասի (ըստ նախագծի՝ 75 տոկոսի) փոխհատուցման ձևով:
   Հաշվի առնելով վերոգրյալը՝ հայտնում ենք, որ նախագծով առաջարկվող ձևով փոխհատուցում տրամադրելը լրացուցիչ քննարկման և հիմնավորման կարիք ունի։
    3.	Հաշվի առնելով այն, որ գործնականում կարող են լինել դեպքեր, երբ գործարքները կճշգրտվեն, ինչի արդյունքում կփոխվի (օրինակ՝ կպակասի) նախկինում հայտարարագրված ԱԱՀ-ի գծով պարտավորության չափը և կստացվի այնպես, որ տնտեսավարող սուբյեկտին ավել փոխհատուցում է տրամադրվել՝ առաջարկում ենք նախագծով կարգավորել նաև նման դեպքերում ավել փոխհատուցված գումարները պետական բյուջե հետ վերադարձնելու հետ կապված հարաբերությունները։ 
    4.	Հավելվածի 10-րդ կետով առաջարկվում է սահմանել, որ ծրագրի շահառու համարվող տնտեսավարողն աջակցության ստացման դիմումը ներկայացնում է տվյալ ամսվա գործունեությանը հաջորդող ամսվա վերջին աշխատանքային օրը ներառյալ։ 
    Միաժամանակ, Հավելվածի 15-րդ կետով առաջարկվում է սահմանել, որ ՀՀ էկոնոմիկայի նախարարության կողմից դիմումի մերժման դեպքում արձանագրվում է մերժման հիմքը և դիմումատուին թղթային տարբերակով (գրությամբ) տեղեկացվում է 10 աշխատանքային օրվա ընթացքում անհամապատասխանությունները վերացնելու և Հավելվածի 6-րդ, 8-րդ, 9-րդ և 10-րդ կետերում նշված պայմաններով և ժամկետներում նոր դիմում ներկայացնելու մասին։
    Այս առումով, գտնում ենք, որ, եթե ծրագրի շահառու համարվող տնտեսավարողը դիմում է ներկայացրել ՀՀ էկոնամիկայի նախարարություն, օրինակ, հաշվետու ժամանակաշրջանին հաջորդող ամսվա վերջին տասնօրյակում և այն հետ է վերադարձվել անհամապատասխանությունները վերացնելու նպատակով, կարող է ստացվել այնպես, որ անհամապատասխանությունները վերացնելու համար Հավելվածի 15-րդ կետով նախատեսված 10 աշխատանքային օրվա ընթացքում կարող են բաց թողնվել Հավելվածի 10-րդ կետով ներկայացված ժամկետները: 
    Հաշվի առնելով վերոգրյալը՝ առաջարկում ենք 15-րդ կետից հանել «10-րդ բառերը:
    5.	Նախագծի հիմնավորման համաձայն՝ ծրագրի ընդունման դեպքում նախատեսված աջակցությունը տրամադրելու համար պահանջվող ֆինանսական միջոցները գնահատվել են շուրջ 200.0 մլն դրամ, որի ֆինանսավորումը նախատեսվում է իրականացնել ՀՀ էկոնոմիկայի նախարարությանը պետական աջակցության ծրագրերի շրջանակներում հատկացված ֆինանսական միջոցներից վերաբաշխումներ կատարելու տարբերակով։ Նշվածի համատեքստում բացահայտման կարիք ունի նաև ՀՀ պետական բյուջեից տրամադրվելիք օժանդակության արդյունքում ակնկալվող տնտեսական արդյունավետության գնահատականը (այդ թվում՝ ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության առումով)։ 
    Ընդ որում, հարկ է նշել, որ ՀՀ էկոնոմիկայի նախարարությանը պետական աջակցության ծրագրերի շրջանակներում հատկացված ֆինանսական միջոցներից 2024 թվականի ընթացքում արդեն իսկ իրականացվել են մի շարք վերաբաշխումներ (շուրջ 913.0 մլն դրամ): Հետևաբար, բացահայտման կարիք ունի նշված վերաբաշխումների շարունակության դեպքում աջակցության ծրագրերի պահանջարկի բավարարման և իրականացման արդյունավետության ապահովման հնարավորությունը:
	1. Ընդունվել է մասամբ։
   Առաջարկության ընդունման դեպքում բացառապես սպանդանոցային գործունեություն իրականացնող տնտեսավարող սուբյեկտների և սպանդանոցային գործունեությանը զուգահեռ այլ գործունեություն իրականացնող տնտեսավարողների համար առաջանում են անհավասար մրցակցային պայմաններ։
   Մսեղիքի առք ու վաճառք իրականացնող տնտեսավարողի կողմից ձեռք բերված մսեղիքը (ոչ թե սպանդից առաջացած մսեղիքը) որպես գյուղատնտեսական կենդանիների սպանդանոցային սպանդից ստացված մսեղիքի օտարում ներկայացնելու և այդ մասով ԱԱՀ-ի գումարները նույնպես հետ ստանալու հնարավորությունը կանխելու նպատակով Ծրագրի N 3 ձևում ավելացվել է գյուղատնտեսական կենդանիների տեղափոխման N 1 ձևի անասնաբուժական վկայականի վերաբերյալ տեղեկատվությունը նշելու պահանջը, իսկ Էկոնմոմիկայի նախարարություն ներկայացվող դիմումին կից փաստաթղթերը լրացվել է գյուղատնտեսական կենդանիների տեղափոխման N 1 ձևի անասնաբուժական վկայականների պատճենները ներկայացնելոի մասին պահանջ։ 

2. Չի ընդունվել։
Նախագծով առաջարկվող փոխհատուցման տրամադրման առաջարկվող մեխանիզմը բխում է այն հանգամանքից, որ բացառապես սպանդանոցային գործունեություն իրականացնող տնտեսավարող սուբյեկտների փոխհատուցում տրամադրելու դեպքում  սպանդանոցային գործունեությանը զուգահեռ այլ գործունեություն իրականացնող տնտեսավարողների համար առաջանում են անհավասար մրցակցային պայմաններ։ Տես նաև նախորդ կետի դիրքորոշումը։  












3. Ընդունվել է։







4. Ընդունվել է մասամբ։
   Հավելվածի 15-րդ կետից հանվել է 9-րդ կետին տրվող հղումը, 10 աշխատանքային օրվա ընթացքում նոր դիմում ներկայացնելու մասին պահանջը և «և ժամկետներում» բառերը։ 


















5. Ընդունվել է մասամբ։
    Հաշվի առնելով, որ այսօրվա դրությամբ հնարավոր չէ տալ ՀՀ պետական բյուջեից տրամադրվելիք օժանդակության արդյունքում ակնկալվող տնտեսական արդյունավետության գնահատականը ծրագիրը լրացվել է նոր 17-րդ և 18-րդ կետերով։











	7. Տարածքային կառավարման և ենթակառուցվածքների նախարարություն 
	15.05.2024թ.

	
	N ԳՍ/15.3/15354-2024

	  Նախագծի վերաբերյալ դիտողություններ և առաջարկություններ չկան։
	

	8. Պետական եկամուտների կոմիտե 
	27.05.2024թ․

	
	N 01/3-1/28519-2024

	   1. Ծրագրով առաջարկվում է շահառու համարվող տնտեսավարող սուբյեկտին տրամադրել ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով աջակցություն:
[bookmark: _Hlk167982809]   Ծրագրից օգտվելու իրավունք ունեցող տնտեսվարողների շրջանակը սահմանվում է  Ծրագրի 2-րդ կետով, համաձայն որի՝ տնտեսավարող է համարվում ԱԱՀ վճարող համարվող սպանդանոցային ծառայություն մատուցող այն տնտեսավարողը, որն իրականացնում է ֆերմերային տնտեսությունից և ֆիզիկական անձից (այսուհետ՝ ֆերմերային տնտեսություն) գյուղատնտեսական կենդանիների գնումներ, սպանդանոցային սպանդ և մսեղիքի իրացման գործառույթներ։ Միաժամանակ նախատեսելով, որ Պետական եկամուտների կոմիտեի (այսուհետ՝ Կոմիտե) կողմից տրամադրված տեղեկանքի (այսուհետ՝ Տեղեկանք) համաձայն Կոմիտե ներկայացված դիմումի օրվան նախորդող աշխատանքային օրվա դրությամբ տնտեսավարողը չունի հարկային մարմնի կողմից վերահսկվող եկամուտների մասով չկատարված պարտավորություններ։ Առաջարկում ենք հստակ սահմանել ֆերմերային տնտեսություն հասկացությունը` քննարկելով ֆերմերային տնտեսությունների կողմից իրականացվող գործառույթների նկարագրությունից բացի ՀՀ էկոնոմիկայի նախարարի 19.09.2013թ. N874-Ն հրամանով հաստատված՝ տնտեսական գործունեության տեսակների դասակարգիչը նշելու նպատակահարմարության հարցը, նկատի ունենալով նաև այն հանգամանքը, որ Ծրագրի 5-րդ կետում ևս խոսք է գնում ֆերմերային տնտեսություններից գյուղատնտեսական կենդանիների գնումներ չիրականացնող սուբյեկտների մասին։
    2. Ծրագրի 3-րդ կետով սահմանվում է, որ Ծրագրի շահառուին տրամադրվում է սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով աջակցություն, իսկ Ծրագրի 5-րդ կետով՝ այն պայմանները, որոնց առկայության դեպքում Ծրագրի 3-րդ կետով աջակցություն չի տրամադրվում: Մասնավորապես, աջակցություն չի տրամադրվում ներտնտեսային (ֆերմերային տնտեսություններից գյուղատնտեսական կենդանիների գնումներ չիրականացնող) սպանդանոցներին և տնտեսավարողին սեփականության կամ օգտագործման իրավունքով պատկանող կամ տնտեսավարողի հիմնադիր կամ ավելի քան 10 տոկոս բաժնետոմս ունեցող բաժնետեր հանդիսացող անձանց կամ նրանց ընտանիքի անդամներին (ծնող, ամուսին, զավակ) պատկանող գյուղատնտեսական կենդանիների սպանդից ստացված մսեղիքի իրացման արժեքից հաշվարկված ԱԱՀ-ի մասով, ինչպես նաև գյուղատնտեսական կենդանիների սպանդ իրականացնելու նպատակով մատուցված ծառայության դիմաց։
   Այս առումով, կարծում ենք, որ տնտեսվարող սուբյեկտի ընդհանուր իրացման շրջանառությունից վերոնշյալ չափանիշներով գյուղատնտեսական կենդանիների սպանդից ստացված մսեղիքի իրացման շրջանառություն տարանջատել հնարավոր չէ:
    3. Ծրագրի 3-րդ կետով նախատեսվում է` որոշումն ուժի մեջ մտնելու օրվանից մինչև 2024թ. դեկտեմբերի 30-ը Ծրագրի շահառու համարվող տնտեսավարող սուբյեկտին տրամադրել ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով աջակցություն։ Ընդ որում, այդ մեծության հաշվարկման համար հիմք են ընդունվում շահառուի կողմից տվյալ ամսում դուրս գրված հարկային հաշիվներով հաշվարկված ԱԱՀ-ի գումարների հանրագումարը: Աջակցության տրամադրման համար հաշվարկված ԱԱՀ-ի գումարները հիմք ընդունելու հետ կապված անհրաժեշտ է հաշվի առնել, որ.
    1) յուրաքանչյուր հաշվետու ժամանակաշրջանի (յուրաքանչյուր ամիս) արդյունքներով պետական բյուջե վճարման ենթակա ԱԱՀ-ի գումարները որոշվում է իրականացրած գործարքների մասով հաշվարկված ԱԱՀ-ի և ձեռքբերումների մասով հաշվանցման ենթակա ԱԱՀ-ի գումարների դրական տարբերության չափով: Ընդ որում, ԱԱՀ վճարողները հարկային մարմին ներկայացվող ԱԱՀ-ի և ակցիզային հարկի միասնական հաշվարկում արտացոլում են տվյալ հաշվետու ժամանակաշրջանում իրականացրած բոլոր գործարքների և բոլոր ձեռքբերումների մասով տեղեկատվությունը, այդ թվում` դուրս գրված և ստացված հարկային հաշիվների մասով,
    2) ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման մասով շահառուների կողմից դուրս գրված հարկային հաշիվներում առանձնացված ԱԱՀ-ի գումարները այն ձեռքբերող ԱԱՀ վճարող համարվողների կողմից ենթակա են հաշվանցման:
     Արդյունքում, ստացվում է, որ հաշվարկված ԱԱՀ-ի գումարներից աջակցություն տրամադրելու դեպքում շահառուին վերադարձվում է այդ հաշվում արտացոլված ԱԱՀ-ի գումարի 75%-ը, իսկ ձեռքբերողը` ԱԱՀ վճարող համարվելու դեպքում, հաշվանցում է այդ հաշվում արտացոլված ԱԱՀ-ն: Միաժամանակ, քանի որ բյուջե վճարման ենթակա ԱԱՀ-ն որոշվում է բոլոր գործարքների մասով հաշվարկված և հաշվանցման ենթակա ԱԱՀ-ի գումարների դրական տարբերության չափով, ըստ հաշվարկված ԱԱՀ-ի գումարների նկատմամբ աջակցության տրամադրումը ենթակա է լրացուցիչ քննարկման, և այդ համատեքստում, առաջարկում ենք քննարկել աջակցության տրամադրման համար հաշվետու ժամանակաշրջանի արդյունքներով շահառուների կողմից պետական բյուջե վճարման ենթակա ԱԱՀ-ի գումարները հիմք ընդունելու նպատակահարմարության հարցը:
     Միաժամանակ, առաջարկում ենք նախատեսել նաև կարգավորումներ այն դեպքերի համար, երբ աջակցության գումարների ստացումից հետո հնարավոր է շահառուների կողմից կատարվեն ճշտումներ, որի արդյունքում կառաջանան սահմանված չափից ավելի տրամադրված աջակցության գումարներ և այդ գումարները ենթակա կլինեն վերադարձման:
     4. Ծրագրի Աջակցության տրամադրման գործընթացը նախաձեռնում է տնտեսավարողը, որը Տեղեկանքը ստանալու նպատակով Ծրագրի N1 ձևին համապատասխան թղթային տարբերակով (գրությամբ) դիմումի ներկայացնում Կոմիտե` կցելով դիմումի ներկայացման ամսին նախորդող ամսվա ընթացքում ֆերմերային տնտեսություններից գնված գյուղատնտեսական կենդանիների սպանդից ստացված մսեղիքի իրացման հարկային հաշիվների պատճեները և դրանց հիման վրա կազմված  տեղեկանքը՝ Ծրագրի N4 ձևին համապատասխան՝ տեղեկանքում նշված հաշվարկային փաստաթղթերի և Կոմիտեում առկա համապատասխան տեղեկատվության ճշտության մասով տեղեկատվություն ստանալու նպատակով։
    Ծրագրի 8-րդ կետի 3-րդ ենթակետով Նախարարություն ներկայացվող դիմումին կից նախատեսվում է ներկայացնել տեղեկանք N 3 ձևին համապատասխան, որում արտացոլվում են տեղեկատվություն Դիմումի ներկայացման ամսին նախորդող ամիսների (ամսվա)  ընթացքում գյուղատնտեսական կենդանիների գնման համար տրամադրված հարկային հաշիվների, հաշիվ վավերագրերի և ֆիզիկական անձից ձեռք բերվող ապրանքների մասով օրենսդրությամբ սահմանված կարգով կազմվող հաշվարկային փաստաթուղթ չհամարվող այլ փաստաթղթերի վերաբերյալ` կցելով դրանց պատճեները: Հաշվի առնելով, որ այդ ձեռքբերումները հաշվի են առնվելու աջակցության տրամադրման համար, առաջարկում ենք նախատեսել նաև, որ N 3 ձևով նախատեսված տեղեկատվությունը, որոնք վերաբերում են ձեռքբերումների մասով սահմանված կարգով դուրս գրված և ստացված հարկային հաշիվներին ու հաշիվ վավերագրերին, ևս ներկայացվում է Կոմիտե` տեղեկատվության համապատասխանությունը ճշտելու համար: 
   Հարկ վճարողի ներկայացրած տեղեկատվության և հարկային մարմնում առկա տեղեկատվության համապատասխանության հետ կապված, որոնք վերաբերում են դիմումին կից ներկայացվող N 4 ձևում արտացոլված հարկային հաշիվների և N 3 ձևում արտացոլված հարկային հաշիվների և հաշիվ վավերագրերի տեղեկատվությանը, հայտում ենք, որ Կոմիտեն կարող է տեղեկատվության համապատասխանության մասով հավաստել միայն հարկային հաշվի սերիա համարի, գնորդ կամ վաճառող կազմակերպության անվանման, ՀՎՀՀ-ի և տվյալ հարկային հաշվում արտացոլված ընդհանուր արժեքի ու ԱԱՀ-ի ընդհանուր գումարի, հաշիվ վավերագրում արտացոլված ընդհանուր արժեքների համապատասխանության վերաբերյալ, որոնք հարկային հաշվում կամ հաշիվ վավերագրում արտացոլված են ՀՀ հարկային օրենսգրքի 55-րդ հոդվածով սահմանված` հարկային հաշվում կամ հաշիվ վավերագրում պարտադիր լրացման ենթակա տեղեկատվության համաձայն: Այդ հաշվարկային փաստաթղթերում որոշ տեղեկատվության, մասնավորապես, գյուղատնտեսական կենդանու նույնականացման անհատական համարի, որի սպանդից ստացվել է մսեղիքը, մսեղիքի տեսակի (ԽԵԿ, ՄԵԿ, կամ խոզ), մսեղիքի քաշի և արժեքի` ըստ տեսակի, վերաբերյալ տեղեկատվության բացակայությամբ պայմանավորված հարկային մարմինը չի կարող հավաստել այդ տեղեկատվության ամբողջական համապատասխանությունը հարկային մարմնում առկա տեղեկատվության հետ, ինչը վկայում է, որ աջակցման տրամադրման գործընթացի ներկայացված տարբերակը իրատեսական չէ:
    Միաժամանակ, հարկ է նկատի ունենալ նաև, որ ՀՀ հարկային օրենսգրքով սահմանված կարգավորումների շրջանակներում ֆիզիկական անձից ձեռք բերվող ապրանքների մասով օրենսդրությամբ սահմանված կարգով կազմվող հաշվարկային փաստաթուղթ չհամարվող այլ փաստաթղթերը ներկայումս կազմվում են թղթային տարբերակով, իսկ այդ փաստաթղթերի էլեկտրոնային եղանակով կազմման կարգավորումները կիրառվելու են 2025թ. հունվարի 1-ից:
    5. Հաշվի առնելով, որ Ծրագրի N 4 ձևում լրացվող տեղեկատվությունը վերաբերում է ֆերմերային տնտեսություններից գնված գյուղատնտեսական կենդանիների սպանդից ստացված մսեղիքի իրացման հարկային հաշիվներին, առաջարկում ենք Ծրագրի 6-րդ կետով նախատեսվող տեղեկանքի ձևում, 8-րդ կետի 2-րդ ենթակետում, Ծրագրի N1 ձևում հաշվարկային փաստաթղթերի բառերը փոխարինել հարկային հաշիվներ բառերով:
[bookmark: _Hlk167986072]   6. Քանի որ աջակցության գումարների տրամադրումը կապվում է ԱԱՀ-ի գումարների հետ և այն, որ տնտեսվարողն աջակցության ստացման Դիմումը ներկայացնում է տվյալ ամսվա գործունեությանը հաջորդող ամսվա վերջին աշխատանքային օրը ներառյալ, առաջարկում ենք Ծրագրի 10-րդ կետում սահմանել շահառու տնտեսվարող սուբյեկտի կողմից Դիմումի ներկայացման պահին նախորդող` ավարտված բոլոր հաշվետու ժամանակաշրջանների համար ԱԱՀ-ի և ակցիզային հարկի միասնական հաշվարկի ներկայացված լինելու պարտադիր պահանջ:
   7. Ծրագրի 12-րդ կետի համաձայն` Նախարարության կողմից սահմանված կարգով իրականացնվող Դիմումի ուսումնասիրություն և անհամապատասխանությունների բացակայության դեպքում N 5 ձևով եզրակացության կազմման ներկայացված շարադրանքով եզրակացությունում լրացվում է միայն Ծրագրի 3-րդ կետով տրամադրվող աջակցության գումարի չափը: Հաշվի առնելով, որ Ծրագրի 3-րդ կետով տրամադրվող աջակցության գումարի չափը ենթակա է փոփոխման Ծրագրի 4-րդ կետով նախատեսված գումարի չափով, առաջարկում ենք N 5 ձևում նախատեսել նաև տեղեկատվություն  աջակցության գումարի չափի փոփոխման մասով:
   8. Ծրագրի 13-րդ կետի 2-րդ ենթակետում առաջարկում ենք հարկային բառը փոխարինել չկատարված բառով:
   Միաժամանակ, առաջարկում ենք նույն կետի 6-րդ ենթակետում հստակեցնել «թերի» հասկացությունը` նշելով արդյոք այն վերաբերում է Ծրագրի N 4 ձևի տեղեկանքում տեղեկատվության ոչ ամբողջական լրացված լինելուն, թե տեղեկանքում լրացված տեղեկատվության անհամապատասխանությանը ՀՀ պետական եկամուտների կոմիտեի տեղեկատվական բազայի հետ:
   9. Ծրագրի N 3 և Ծրագրի N 4 ձևերում առաջարկում ենք նախատեսել, որ կազմակերպության կամ անհատ ձեռնարկատիրոջ անվանումից բացի պետք է լրացի նաև ՀՎՀՀ-ն` «անվանումը բառից հետո լրացնելով ՀՎՀՀ բառը:
   10․ Հիմնավորման համաձայն՝ տնտեսավարողներից ստացված օպերատիվ տեղեկատվության համաձայն՝ 2024թ․ մարտ ամսին հաշվարկված ԱԱՀ-ն կազմել է շուրջ 30.0 մլն դրամ, որի 75%-ը կազմում է շուրջ 22.5 մլն դրամ, 2024թ․ հունիսից-դեկտեմբեր ամիսներին նախագծով առաջարկվող աջակցությունը տրամադրելու դեպքում պահանջվող ֆինանսական միջոցները կկազմեն շուրջ 160.0 մլն․ դրամ։ Միաժամանակ, հաշվի առնելով, որ նախագծի ընդունումը կխթանի սպանդանոցային սպանդը, կակտիվացնի ԱԱՀ վճարող համարվող սպանդանոցների գործունեությունը և հնարավոր է, որ առանձին շրջանառության հարկ վճարողներ կարող են դառնալ ԱԱՀ վճարող՝ նախագծի ընդունման դեպքում անհրաժեշտ ֆինանսական միջոցների պահանջարկը գնահատվում է շուրջ 200.0 մլն դրամ։ Տրված ազդեցության գնահատականների հիմքում ընկած տեղեկատվությունը Պետական եկամուտների կոմիտեին հասանելի չէ, ուստի այդ մասով հնարավոր չէ գնահատել, այնուամենայնիվ, ֆինանսական միջոցների պահանջվող չափը մեր կարծիքով խիստ թերագնահատված է, հաշվի առնելով նախատեսվող ակտիվացումը։
   Հայտնում ենք նաև, որ նախագծի շրջանակներում ԱԱՀ վճարող համարվող սպանդանոցային ծառայություն մատուցող կազմակերպություններին և անհատ ձեռնարկատերերին ֆերմերային տնտեսություններից գնված գյուղատնտեսական կենդանիների սպանդանոցային սպանդից ստացված մսեղիքի իրացման համար հաշվարկված ԱԱՀ-ի 75%-ի չափով պետական բյուջեից տրամադրվող աջակցության գումարը ՀՀ հարկային օրենսգրքի 109-րդ հոդվածի 4-րդ մասի 1-ին կետին համապատասխան՝ որպես անհատույց ստացվող ակտիվ շահութահարկով հարկման բազայի որոշման նպատակով առևտրային կազմակերպությունների և անհատ ձեռնարկատերերի համար հանդիսանում է եկամուտ։
	1. Ընդունվել է։




























2. Չի ընդունվել։
    Գտնում ենք, որ Նախագծի 8-րդ կետի 5-րդ և 6-րդ ենթակետերով և N 3 և N 4 ձևերով պահանջվող տեղեկատվությունը բավարար է, որպեսզի հնարավոր լինի տնտեսվարող սուբյեկտի ընդհանուր իրացման շրջանառությունից տարանջատելու նախագծով նախատեսված փոխհատուցում չտրամադրելու դեպքերը:















3. Ընդունվել է մասամբ։
Ծրագիրը լրացվել է նոր 16-րդ կետով։ 
    Ինչ վերաբերում է աջակցության տրամադրման համար  հաշվետու ժամանակաշրջանի արդյունքներով շահառուների կողմից պետական բյուջե վճարման ենթակա ԱԱՀ-ի գումարները հիմք ընդունելու նպատակահարմարության հարցի քննարկմանը, ապա այն ընդունելի չէ, քանի որ Ծրագրով նախատեսվող փոխհատուցումից կարող են օգտվել ոչ միայն բացառապես սպանդանոցային գործունեությամբ զբաղվող տնտեսավարողներն այլև սպանդանոցային գործունեությունից բացի նաև միաժամանակ այլ գործունեությամբ զբաղվող տնտեսավարողները։ Հետևաբար առաջարկության ընդունման դեպքում  սպանդանոցային գործունեությունից բացի նաև միաժամանակ այլ գործունեությամբ զբաղվող տնտեսավարողների դեպքում հնարավոր չի լինելու հաշվետու ժամանակաշրջանի արդյունքներով պետական բյուջե վճարման ենթակա ԱԱՀ-ի գումարներից սպանդանոցային գործունեության մասով առաջացող ԱԱՀ-ի գումարների տարանջատումը:




























4. Ընդունվել է։































































5. Ընդունվել է։







6. Ընդունվել է մասամբ։ 
  Տնտեսվարող սուբյեկտի կողմից դիմումի ներկայացման պահին նախորդող` ավարտված բոլոր հաշվետու ժամանակաշրջանների համար ԱԱՀ-ի և ակցիզային հարկի միասնական հաշվարկի ներկայացված լինելու մասին պարտադիր պահանջը լրացվել է նախագծի 2-րդ կետի 2-րդ ենթակետում, իսկ ավարտված բոլոր հաշվետու ժամանակաշրջանները փոխարինվել է նախորդող 12 ամիսների համար։

7. Ընդունվել է։










8. Ընդունվել է։







9. Ընդունվել է։



10. Ընդունվել է ի գիտություն։

